
Jo bién drant dâ joùërn d’ Dênâl,
noû pënsën tuti: – Lou 25 déou aribâ-;
lh’à dë lucche dapërtout, amount e aval:
për lâ via, sû laz ëmpara toutta ënvirounâ.

Lâ vetrina dî nëgosi peui â soun iluminâ,
lh’à dë lucche toutta coulourâ;
tantâ coza bèlla oou lî soldi s’pon chëtâ,
ma l’ê pâ pousibble për quëlli quë n’an pâ.

Lh’à co tanti albre bén garnì
oou dë boccha e dë fi ël quë soun luiënt
e pënsou quë forsi calcun lî fan papì
s’î soun malavi ou pâ countënt.

L’albre m’fai pënsâ a cant èrou chitto:
dë poum, d’aoulannha, d’ourange ou d’mandarin;
ilh èro simplo ma bèllo notro vitto
e l’albre l’èro un sap ou un pin.

Ëncâ euiro garnî moun albre la m’plai
e la m’ëngrèvo cant dévou lou deifâ;
même quë la sie papì quê tëmp eilai,
pënsou quë la joi d’la fêto s’n’ê anâ.

Së toutta câ lucche touchésën co lou queur
dë tuti quëlli quë s’fèrmën lâ beuicâ
e së tuti, ric e paoure, aguésën lou bouneur,
quëlli qu’an trop dounërìn a quëlli qu’an pâ.

Alouro quâ lucche pourìn iluminâ la tèro,
même cant lou joùërn d’Dênâl ê jo pasà;
lî peupple së fërìn maipì la guèro,
noû veirìn l’amour quë Gezù nouz à moutrà.

Marta Baret

Lâ lucche dë Dênâl


